REZIME RADA

GlobalGAP je sistem proizvodnje hrane koji omogućava kontrolu cijelog procesa proizvodnje, transporta, pakovanja, zaštitu životnu okoline, zaštitu radnika na radu i on razvija individualnu odgovornost proizvođača primarnih poljoprivrednih proizvoda. 

Na ovaj način je moguće slijediti proizvod od njive do trpeze i u tom lancu se tačno može znati gdje je proizvod bio izložen riziku kontaminacije i ko je za to odgovoran. 

Cilj ovog standarda je da se za proizvedenu hranu u okviru ovog standarda ne postavlja pitanje za zdravstvenu ispravnost. Poštovanjem procedure ovog standarda svode se na najmanju moguću mjeru rizici kontaminacije hrane bilo hemijskim, biološkim ili nekim drugim primjesama.

Cilj rada je bio ispitati uticaj dobre poljoprivredne prakse na zdravstvenu ispravnost ploda paradajza sorte Buran, proizvedene u plasteniku na području Brčko distrikta( Brod).

Prije sadnje sadnica paradajza izvršena je laboratorijska analiza  osnovnih parametara zemljišta. Tokom uzgoja pomenute kulture primjenjivana su načela dobre poljoprivredne prakse. Uzorak zrelog ploda paradajza je ispitan mikrobiološki, kao i na prisustvo teških metala. Praćen je i kvalitet vode koja se koristila za navodnjavanje. Proizvedeni paradajz je bio zdravstveno ispravan. 

